
O'RMON TUGMAChAGULI (MALVA SYLVESTRIS L.) NING BOTANIK TASNIFI,
TARIXI, GEOGRAFIK AREALI VA BIOEKOLOGIYaSIGA OID ILMIY
TADQIQOTLAR TAHLILI

RAXIMOVA JAMILA SHAVKAT KIzZlI
Toshkent davlat agrar universiteti
“Dorivor o'simliklar” kafedrasi tayanch doktoranti
BERDIBAYEVA DILFUZA BAZARBAEVNA
Toshkent davlat agrar universiteti
“Dorivor o‘simliklar” kafedrasi dotsenti,
E-mail: dilfuza.berdibaeva@mail.ru

Annotatsiya. Mazkur maqolada Malvaceae Juss. oilasiga mansub o‘rmon tugmachaguli — Malva
sylvestris L. turining botanik tasnifi, o‘rganilish tarixi, geografik areali va bioekologik xususiyatlariga
oid ilmiy tadgiqotlar tahlil gilingan. Adabiyotlar tahlili natijasida M. sylvestris L. zamonaviy
taksonomik tizimda Malvaceae Juss. oilasi, Malva L. turkumiga mansub gabul gilingan tur ekanligi
aniglandi. llmiy adabiyotlarda turning morfologiyasi, fenologiyasi, gullash va changlanish biologiyasi,
urug‘larning tinch holati va unish xususiyatlari, ekologik moslashuvchanligi hamda etnobotanik
ahamiyati bo'yicha tadgigotlar amalga oshirilgan. Tahlil gilingan manbalar M. sylvestris ning keng
ekologik elastiklikka ega ekanini, turli antropogen va tabiiy muhitlarda saglanish qobiliyati yuqgori
ekanini ko'rsatadi. Shu bilan birga, O‘zbekiston sharoitida turning populyatsion holati, fenologiyasi,
urug‘ mahsuldorligi, ekologik omillarga munosabati va targalish dinamikasini maxsus tadgiq etish
zarurligi aniglandi.

Kalit so‘zlar: Malva sylvestris, Malvaceae, o‘rmon tugmachaguli, sistematika, morfologiya, geografik
areal, bioekologiya, fenologiya, changlanish, urug‘ unuvchanligi, Markaziy Osiyo, O‘zbekiston.

AnHoTanus. B ctaThbe mpoaHa/IM3MpOBaHbl HAYYHbIE UCC/IEI0BAHUS, MOCBANEHHbIE 6OTaHUYECKON
XapaKTEPUCTHKE, HWCTOPUM M3y4YeHHs], reorpaduyecKkoMy apeasy U OHUOIKOJOTHYECKUM
oco6eHHocTsAM Buza Malva sylvestris L. — JyiecHo# MaJsibBbI, OTHOCSIIEHCS K ceMelcTBY Malvaceae
Juss. B pe3ysibTaTe aHaJiM3a JIMTEPATYPHbIX UCTOYHUKOB yCTaHOBJIeHO, yTo Malva sylvestris L. B
COBpEMEHHOW TaKCOHOMHYECKOW CHCTeMe SIBJSETCS MNPU3HAHHBIM BHJIOM, OTHOCSANIUMCA K
cemericTBy Malvaceae Juss. u poay Malva L. B Hay4HoU JiuTepaType NMpoBeleHbl UCCIeI0BaHUS
Mopdosioru, ¢GeHoJIOTUH, OWOJOTHMH IBETEHWS U OMNbLIEHHUS BHJIA, COCTOSHUS TOKOS H
0COGEHHOCTEN MPOPACTAaHUSA CEMSIH, IKOJOTUYECKON MJIACTUYHOCTH, A TAKXKe 3THOOGOTAHUYECKOT O
3HayeHHUs. AHa/IM3 H3y4YEeHHbIX UCTOYHHUKOB ToOKa3biBaeT, uTo M. sylvestris o6siajaeT mupokoi
3KOJIOTUYECKOH TMJIACTUYHOCTBbIO W BBICOKOM CIOCOGHOCTBIO COXPAHATbCS B  PA3JIMYHBIX
AHTPONOTEHHBIX U MPUPOAHBIX MeCTOOOHWTAHHUAX. BMecTe ¢ TeM ycTaHOBJeHa HEOOGXOJUMOCTH
NpOBe/IeHUs1 CHelUaNbHbIX HUCCIE0BAHUMN MONYJIAIMOHHOIO COCTOSIHUS BHJA, €ero $eHOJIOTHH,
CEMEHHOW NPOJAYKTHBHOCTH, OTHOIIEHWS K 3KOJOTHYECKUM GaKTopaM W JIUHAMHKH
pacnpocTpaHeHUs B YCJIOBUAX Y36eKUCTaHa.

KntoueBwie cioBa: Malva sylvestris, Malvaceae, JiecHass MaJibBa, CHUCTEMaTHKa, MOpPQoJiorus,
reorpaduvecKuil apeas, 6M03K0JIOTUs, PEHOJIOTHS, ONbIJIEHHE, BCXOXKECTb ceMsH, lleHTpasbHas
A3ud, Y36eK1CTaH.

Abstract. This article analyzes scientific studies on the botanical characteristics, history of research,
geographical distribution, and bioecological features of Malva sylvestris L., commonly known as wood
mallow, belonging to the family Malvaceae Juss. The analysis of the available literature established
that Malva sylvestris L. is an accepted species in the modern taxonomic system, belonging to the family
Malvaceae Juss. and the genus MalvalL. Scientific studies have investigated the morphology,
phenology, flowering and pollination biology, seed dormancy and germination characteristics,
ecological adaptability, and ethnobotanical significance of the species. The analysis of the reviewed

sources indicates that M. sylvestris possesses a broad ecological amplitude and a high capacity to
persist in various natural and anthropogenic habitats. At the same time, the need for specific studies
of the species’ population status, phenology, seed productivity, responses to environmental factors,
and distribution dynamics under the conditions of Uzbekistan has been identified.

Keywords: Malva sylvestris, Malvaceae, wood mallow, taxonomy, morphology, geographical
distribution, bioecology, phenology, pollination, seed germination, Central Asia, Uzbekistan.

KIRISH

O'simliklar turlarining sistematik o‘rni, geografik targalishi va bioekologik
xususiyatlarini kompleks o‘rganish floristika, sistematika, biogeografiya va
o‘simliklar ekologiyasining muhim vazifalaridan hisoblanadi. Aynigsa, keng
arealga ega, tabiiy va antropogen landshaftlarda uchraydigan turlarning tarqgalish
gonuniyatlarini aniglash ularning biologik xususiyatlarini tushunishda muhim
ahamiyat kasb etadi.

Shunday turlardan biri Malvaceae Juss. oilasiga mansub Malva sylvestris L.
hisoblanadi (1-rasm).

1-rasm. Malva sylvestris L. o‘'simligining umumiy Ko‘rinishi

MAVZUGA OID ADABIYOTLAR TAHLILI

Ushbu tur Yevropa, Osiyo va Shimoliy Afrika florasida gadimdan ma’'lum
bo‘lib, 0zig-ovqgat, dorivor va boshga an’anaviy maqgsadlarda foydalanib kelingan
[1, 2]. Malva sylvestris L. bo'yicha ilmiy ma’'lumotlar turli davr va yo‘nalishlarga
oid tadgiqotlarda targoq holda keltirilgan. Xususan, turning taksonomik magomi,
morfologiyasi, geografik targalishi, etnobotanik ahamiyati, gullash biologiyasi
bo‘yicha alohida tadgigotlar mavjud bo‘lib, tabiiy areali Makaroneziyadan
Yevropa orgali Markaziy Osiyo va G‘arbiy Himolaygacha boradi [3, 4].

Turning ilmiy jihatdan o‘rganilish tarixi ham uzoq davrni gamrab oladi [5].
Arxeobotanik ma’lumotlarga ko‘ra, M. sylvestris dan insonlar bir necha ming yillar

davomida ozig-ovqgat va ehtimol dorivor magsadlarda foydalanib kelgan. Suriya
hududidagi gadimiy inson qoldiglarining tish toshlaridan mazkur tur
urug‘larining aniglangani uning miloddan avvalgi davrlarda ham iste’mol
gilinganini ko‘rsatadi [6].

Magolaning maqgsadi — Malva sylvestris L.ning botanik tasnifi, o‘rganilish
tarixi, geografik areali va bioekologiyasiga oid ilmiy tadgigotlarni tizimlashtirish,
ularning asosiy natijalarini taggoslash hamda kelgusidagi tadqigot yo‘nalishlarini
belgilashdan iborat.

Tadqigot adabiyotlar tahlili va ilmiy manbalarni tizimlashtirish usuli asosida
amalga oshirildi. Malva sylvestris L. ning zamonaviy taksonomik magomi va
boshga xalgaro taksonomik ma’lumotlar, geografik areal bo‘yicha ma’lumotlar va
mintaqaviy floristik manbalar bilan tagqoslandi [7, 8].

Bioekologik xususiyatlarni tahlil gilishda turning hayotiy shakli, fenologiyasi,
gullash va changlanish biologiyasi, urug‘larning unish xususiyatlari hamda
ekologik muhitga munosabatiga bag‘ishlangan ilmiy  maqolalardan
foydalanildi[9].

Markaziy Osiyo florasidagi taksonomik o‘rnini baholashda Malvaceae Juss.
oilasining mintaqaviy xilma-xilligiga oid so‘nggi tadqgigotlar ham hisobga olindi.
2025 yilda e’lon gilingan Markaziy Osiyo florasidagi ilmiy tadgiqotda Malvaceae
Juss. oilasi keng targalgan oila sifatida gayd etilgan va Malva sylvestris L.
mintagada uchraydigan turlar qatoriga kiritilgan [10].

TADQIQOT METODOLOGIYASI

O‘rmon tugmachaguli — Malva sylvestris L. Malva L. turkumining keng
targalgan va ko‘plab olimlarni gizigtirgan vakillaridan biri hisoblanadi. Turning
ilmiy nomi Carl Linnaeus tomonidan 1753 yilda e’lon gilingan [5]. Taksonomik
jihatdan M. sylvestris Plantae podshohligi, Streptophyta ajdodi, Equisetopsida
sinfi, Magnoliidae kenja sinfi, Malvales tartibi, Malvaceae oilasi va Malva L.
turkumiga mansub.

Malva sylvestris o‘tsimon o'simlik bo‘lib, uning ildiz tizimi tuprogda
o‘simlikning mustahkam joylashishi, suv va mineral moddalarni o‘zlashtirishini
ta’'minlaydi. Turning ildiz tuzilishi va uning ekologik sharoitga moslashuvi uning
turli muhitlarda o‘sishi bilan bog‘liq holda baholanadi. limiy manbalarda tur
asosan ikki yillik yoki ko*p yillik o'simlik sifatida tavsiflanadi [7, 8].

TAHLIL VA NATIJALAR

O'simlik poyasi odatda tik yoki yugoriga ko‘tariluvchi holda o‘sadi. Poyasi
silindrsimon bo‘lib, tashqi yuzasida tukchalar mavjud. Tuklanish darajasi o'sish
sharoiti va o'simlikning rivojlanish bosqichiga garab farq qgilishi mumkin. O‘simlik
balandligi manbaga garab 0,5-1,5 m atrofida, ayrim holatlarda 3 m gacha yetishi
gayd etilgan. Shu sababli morfologik o‘lchamlarni keltirishda konkret geografik
populyatsiya va o‘sish sharoitini hisobga olish magsadga muvofig.

Malva sylvestris barglari uzun bandli bo‘lib, barg plastinkasi asosan
buyraksimondan yumalog-yuraksimon shaklgacha bo‘ladi. Barglar oddiy,
navbatma-navbat joylashgan va panjasimon bo‘laklarga ajralgan (2-rasm).

2-rasm. Malva sylvestris L. o'simligining bargini umumiy ko‘rinishi

Barg plastinkasi buyraksimon yoki yuraksimon, 3—7 bo‘lakli bo'lib, bo‘laklar
orasidagi kesiklar barg plastinkasining yarmigacha yoki asosigacha yetishi
mumkin. Barg chetlari tishsimon, asosi yuraksimon yoki deyarli tekis, yuzasi esa
tuksiz yoki siyrak tuklangan bo‘ladi. Barglar diametri 5-10 sm atrofida, yuqori
barglar esa chuqurroq 5 bo‘lakka ajralgan va bo‘laklari mayda tishchali ekani
ko'‘rsatilgan. Barg bandi 2-16 sm oralig‘ida bo‘lishi mumkin. Barglarda
yonbargchalar (stipulae) ham mavjud bo‘lib, ular odatda nayzasimon,
tuxumsimon-uchburchak shaklli va chetlari tishchali bo‘ladi. Bu belgi Malva
turkumi vakillarini aniglashda diagnostik ahamiyatga ega.

M

3-rasm. Malva sylvestris L. o‘'simligining gulini umumiy ko‘rinishi

M.sylvestrisning eng xarakterli morfologik belgilari uning yirik, pushti-
binafsha yoki qizg‘ish-binafsha rangli gullaridir (3-rasm). Gullarda gultojbarglar
bo‘ylab to‘qroq rangdagi tomirlar yaxshi ko‘rinadi. Gullar diametri taxminan
2,5-5 sm bo'lib, pushti-binafsha yoki och gizg‘ish-binafsha rangda, to‘q binafsha

tomirli bo'ladi. Ular barg qo‘ltiglarida 2-5 tadan guruh bo‘lib joylashishi yoki
gisga gulto‘plamlar hosil gilishi mumkin. Gullari ikki jinsli bo'lib, Malvaceae
oilasiga xos bo‘lgan morfologik belgilarga ega. Gul kosachasi 5 bo‘lakli, gultoji esa
5 ta erkin gultojbargdan tashkil topgan. Changchilari ko‘p sonli bo‘lib, ularning
ipchalari birikib changchilar naychasini hosil giladi. Bu Malvaceae oilasi uchun
muhim sistematik belgilardan biridir.

Malva sylvestris gulida changchilar ko'p sonli bo‘lib, ularning ipchalari bir-
biri bilan go‘shilib, markaziy changchilar naychasini hosil giladi. Bu naycha
urug‘chi ustunini o‘rab turadi. Malvaceae oilasi uchun xos bo‘lgan yana bir muhim
belgi — changchilarning birlashgan holda joylashishidir. Oilaga oid umumiy
morfologik tavsiflarda gullar ikki jinsli, aktinomorf, 5 tadan kosachabarg va
gultojbargga ega, changchilar esa ko‘p sonli va ipchalari asos gismida naysimon
birikkan bo'lishi gayd etilgan.

Urug‘chi yuqori tugunchali bo‘lib, bir nechta mevabarglardan tashkil topgan.
Ustuncha yuqori gismida bir nechta shoxchaga ajraladi. Bu shoxchalar soni
tuxumdondagi mevabarglar soniga mos keladi (4-rasm).

4-rasm. Malva sylvestris L. o‘'simligining gulini changchi va urug‘chisini
umumiy ko‘rinishi

M. sylvestrisning mevasi qurug, ochilmaydigan, disksimon yoki halgasimon
tuzilishga ega bo‘lgan parchalanuvchi meva — sxizokarp hisoblanadi. Pishib
yetilganda meva bir nechta mustaqgil gismlarga — 9-11 ta merikarpiylarga
ajraladi. Ular orga tomonidan to‘rsimon nagshlangan bo‘lib, ko‘pincha tuksiz
bo‘ladi. Malva turkumi uchun meva tuzilishi muhim sistematik belgi hisoblanadi.

Urug‘lar meva tarkibidagi merikarpiylar ichida joylashadi. Urug‘larning
morfologiyasi, gobig‘ining tuzilishi va unish xususiyatlari turning gayta tiklanish
biologiyasida muhim ahamiyatga ega (5-rasm). Malvaceae oilasida urug‘lar
odatda endospermga ega bo‘ladi, kotiledonlari esa ko‘pincha buklangan holda
joylashadi. Oila vakillarida urug‘larning morfologiyasi va qobig‘i ularning
targalishi hamda unish jarayoni bilan uzviy bog‘liq. M. sylvestris urug‘larining
morfologik xususiyatlarini turning yaqgin qarindosh turlari bilan taggoslash ham
sistematik tadgigotlarda muhim ahamiyat kasb etadi.

5-rasm. Malva sylvestris L. o‘'simligining urug‘ini umumiy ko‘rinishi

Aynigsa, urug‘ va merikarpiyning shakli, yuzasidagi nagshlar hamda
o‘lchamlar Malva turkumi ichidagi turlarni ajratishda qo‘shimcha diagnostik belgi
bo‘lishi mumkin. Morfologik belgilarining umumlashtirilgan tavsifi 1-jadvalda

berilgan.
1-jadval
Malva sylvestris L.ning asosiy morfologik belgilari
0 Organ Morfologik tavsifi
1 Hayotiy shakli Ikki yillik yoki ko'p yillik o‘tsimon o‘simlik
. Tik yoki ko‘tariluvchi, oddiy va yulduzsimon tuklar bilan siyrak

2 Poyasi

tuklangan
3 Barglari Uzun bandli, buyraksimondan yumalog-yuraksimongacha, 3-7 bo'lakli
4 Barg chetlari Tishchali
5 Yonbargchalari | Nayzasimon yoki tuxumsimon-uchburchak, chetlari tishchali
6 Gullari Yirik, pushti-binafsha yoki gizg‘ish-binafsha
7 Gultojbarglari 5 ta, asosida to‘g rangli tomirlari bor
8 Epikaliks Mavjud, bir nechta bargchadan tashkil topgan
9 Kosachasi 5 bo'lakli
10 Changchilari Ko'p sonli, ipchalari birikib naycha hosil giladi
11 Urug‘chisi Yugori tugunchali, bir nechta mevabargdan tashkil topgan
12 Mevasi Disksimon sxizokarp
13 Merikarpiylar Odatda 9-11 ta, orga gismi to‘rsimon nagshlangan
14 Urug'lari Merikarpiylar ichida joylashgan

Umuman olganda, Malva sylvestris L.ni boshqga Malva turlaridan farglashda
bir gator kompleks morfologik belgilardan foydalanish magsadga muvofiq.
Ularga o‘simlikning umumiy tashqi giyofasi, poyaning tuklanishi, barg plastinkasi

va bo‘laklarining shakli, gultojbarglarining rangi va tomirlanishi, epikaliks
tuzilishi hamda merikarpiylarning soni va yuza tuzilishi kiradi.

M. sylvestrisning o‘rganilish tarixini shartli ravishda uch bosqgichga ajratish

mumkin:

1. gadimgi davr — ozig-ovgat va an’anaviy dorivor o'‘simlik sifatida
foydalanish;

2. klassik botanika davri — turni tavsiflash, nomlash va sistematik o‘rnini
belgilash;

3. zamonaviy davr — molekulyar, ekologik, reproduktiv, urug‘chilik va
fitokimyoviy tadgiqotlarning rivojlanishi.

Turning tabiily tarqalish arealiga O‘zbekiston, Qozog‘iston, Qirg‘iziston,
Tojikiston va Turkmaniston xam kiradi (2-jadval).

2-jadval
Malva sylvestris L. ning asosiy geografik targalish hududlari
Ne Geografik mintaga Tarqgalish
1 Makaroneziya Tabiiy arealning g‘arbiy gismi
2 Evropa Keng targalgan tabiiy areal
3 Shimoliy Afrika Jazoir, Misr, Liviya, Marokash
4 G'arbiy Osiyo Eron, Iroq, Turkiya, Suriya va qo‘shni hududlar
5 Markaziy Osiyo O‘zbekiston, Qozog'iston, Qirg‘iziston, Tojikiston,
Turkmaniston
6 G‘arbiy Himolay Turning shargiy tabiiy areal gismlaridan biri

Turning bunday keng targalishi uning turli ekologik sharoitlarga moslasha
olish qobiliyati bilan bog‘lig bo‘lishi mumkin. Shuningdek, inson faoliyati
natijasida turning tabiiy arealidan tashgari hududlarga ham targalgan holatlari
gayd etilgan.

Malva sylvestris ning bioekologiyasiga oid tadqgigotlar bir nechta
yo‘nalishlarni gqamrab oladi. Ular orasida hayot shakli, fenologiya, gullash
biologiyasi, changlanish, urug‘larning tinch holati va unish jarayoni muhim o‘rin
tutadi.

Turning ekologik elastikligi uning keng geografik arealida ham namoyon
bo‘ladi. Markaziy Osiyo bo'yicha tadgigotlarda Malva turkumi vakillari
antropogen ta’'sirga uchragan hududlar va turli ekologik zonalarda uchraydigan
taksonlar gatorida ko‘rsatilgan.

Malva sylvestrisning gullash biologiyasi maxsus tadgigotlar orgali ham
o‘rganilgan. Kumar va boshga hammualliflar tomonidan 2014 vyilda
Hindistonning Dehli sharoitida olib borilgan tadgigotda turning gullash davri
mart oyining birinchi haftasidan aprel oyining oxirigacha davom etgani
aniglangan. Mualliflar bir o‘simlikda 20-35 ta yon shox va ularda 50-75 tagacha
gul shakllanishini gayd etganlar. Tadqgiqot natijalaridan ma’'lum bo‘lishicha, tur
germafrodit gullarga ega. Tabiiy sharoitda changning ko‘chishi samarali bo‘lib,
ochiqg changlanishda meva tugishi yuqori darajada kuzatilgan. Changning
hayotiyligi gul ochilgan birinchi kuni yuqgori bo‘lib, keyinchalik pasaygan.
Tumshugchaning gabul gilish gobiliyati esa keyingi bosgichda yuqgori bo‘lgan.

Demak, M. sylvestrisning reproduktiv strategiyasida ham chetdan changlanish,
ham o‘zidan-o‘zi changlanish mexanizmlarining mavjudligi turning ekologik
sharoitlar o‘zgarishiga moslashishida muhim ahamiyatga ega bo‘lishi
mumkin[11].

Urug‘larning fiziologik holati o‘simliklarning tabiiy gayta tiklanishida muhim
ahamiyatga ega. Malvaceae oilasi vakillarida urug’ gobig‘ining xususiyatlari
urug‘ning suv gabul gilishi va unish jarayoniga ta’sir giluvchi muhim omillardan
biri sifatida garaladi.

M. sylvestris urug‘lari bo‘yicha tadgigotlar ham urug‘larning tinch holati va
unish xususiyatlarini o‘rganishga qgaratilgan. Keyingi adabiyotlarda M. sylvestris
urug‘lari Malvaceae oilasidagi urug‘larning uzog muddatli saglanish gobiliyatini
o‘rganishga bag‘ishlangan tadgiqotlar qatorida keltirilgan. Bu ma’lumotlar
turning tabiiy populyatsiyalarida urug‘lar tuprogda ma’lum muddat saqlanishi va
gulay sharoit yuzaga kelganda unib chigishi mumkinligini ko‘rsatadi.

Turning geografik areali juda keng ekanligi uning ekologik elastikligi hagida
muhim xulosa gilish imkonini beradi. Markaziy Osiyoda Malvales vakillarining
gator ekologik zonalarda, jumladan antropogen ta’sir kuchli bo‘lgan hududlarda
uchrashi gayd etilgan. Shu nuqgtai nazardan, M. sylvestrisni ekologik monitoring,
antropogen ta’sirning o‘simlik goplamiga ta’sirini baholash va shahar hamda
agrolandshaft florasini o‘rganishda istigbolli ob’ektlardan biri sifatida garash
mumkin.

M. sylvestris inson tomonidan gadimdan ozig-ovgat va dorivor o‘simlik
sifatida ishlatilgan. Gasparetto va hammualliflar tomonidan o‘tkazilgan sharhda
turning an’anaviy tibbiyotda Yevropa, O‘rta yer dengizi va Osiyoning turli
hududlarida go‘llanilishi umumlashtirilgan. Mualliflar barg va gullarda shillig
moddalar hamda flavonoidlar mavjudligini turning an’anaviy qo‘llanilishi bilan
bog‘lig muhim xususiyatlardan biri sifatida ko‘rsatganlar [11].

Birog mazkur magolaning asosiy magsadi farmakologik samaradorlikni
baholash emas, balki botanik va bioekologik tadqgigotlarni tahlil gilishdan iborat.
Shu sababli dorivor xususiyatlar turning ilmiy o‘rganilish tarixi va amaliy
ahamiyati nuqtai nazaridan umumiy tarzda ko‘rib chiqildi.

Adabiyotlar tahlili Malva sylvestris bo'yicha tadqiqotlar quyidagi asosiy
yo‘nalishlarga bo‘linishini ko‘rsatdi:

3-jadval
Ne Tadqiqot yo‘nalishi Asosiy o‘rganilgan masalalar
1 Taksonomiya Turning sistematik o‘rni, nomlanishi, sinonimlari
2 Morfologiya Poya, barg, gul, meva va urug’ belgilari
3 Floristika Turning hududiy targalishi
4 Biogeografiya Tabiiy areal va targalish markazlari
5 Fenologiya Gullash va rivojlanish bosqichlari
6 Reproduktiv biologiya | Changlanish, protandriya, o‘zidan-o'zi changlanish
7 Urug‘chilik Urug' tinchligi, unish va saglanish xususiyatlari
8 Ekologiya Ekologik muhit va antropogen ta’sir
9 Etnobotanika Ozig-ovgat va an’anaviy dorivor qo‘llanilishi
10 Fitokimyo Biologik faol birikmalar tarkibi

Shu jadvaldan ko‘rinib turibdiki, tur hagidagi ilmiy ma’'lumotlar bir nechta
fan sohalari kesishmasida shakllangan. Biroq turning O‘zbekiston sharoitidagi
populyatsion dinamikasi, fenologik ritmlari va ekologik omillarga munosabati
bo‘yicha maxsus tadqgigotlarni yanada kengaytirish zarur.

Xalgaro taksonomik bazalarda M. sylvestris O‘zbekistonning tabiiy florasi
tarkibida gayd etilgan. Shu bilan birga, respublika sharoitida mazkur turning
targalish maydoni, populyatsiyalarining zichligi, fenologik xususiyatlari va
ekologik omillarga munosabati bo‘yicha maxsus kompleks tadqigotlar zarur.

Kelgusida quyidagi yo‘nalishlarni ustuvor deb hisoblash mumkin:
O‘zbekistonning turli hududlarida M. sylvestris populyatsiyalarining targalishini
kartalashtirish, turning balandlik mintaqgalari bo‘yicha targalish xususiyatlarini
aniglash, fenologik fazalarning hududlar bo‘yicha fargini o‘rganish, urug’
mahsuldorligi va urug‘larning unuvchanligini baholash, tuprog namligi, mexanik
tarkibi va ozuga elementlarining tur o'sishiga ta’sirini aniglash, antropogen
omillarning populyatsiyalarga ta’'sirini baholash, gerbariy fondlari va zamonaviy
dala ma’lumotlarini birlashtirish, molekulyar-genetik usullar yordamida
mintaqaviy populyatsiyalar o‘rtasidagi farglarni o‘rganish.

XULOSA VA TAKLIFLAR

Olib borilgan adabiyotlar tahlili Malva sylvestris L. ning botanik, geografik va
bioekologik xususiyatlari turli davrlarda va turli ilmiy yo‘nalishlarda keng
o‘rganilganini ko‘rsatdi.

Turning o‘rganilish tarixi bir necha ming vyillik an’anaviy foydalanish
davridan boshlanib, klassik botanika va zamonaviy eksperimental tadgiqotlar
bilan davom etgan. Arxeologik ma’lumotlar uning gadimgi aholi tomonidan
iste’'mol gilinganini ko‘rsatadi.

Geografik nugtai nazardan M. sylvestris keng arealga ega bo‘lib, O‘zbekiston
ham uning tabiiy targalish hududlaridan biri hisoblanadi.

Bioekologik tadqgiqotlar turning keng ekologik plastiklikka ega ekanini
ko‘rsatadi. Gullash biologiyasi bo‘yicha tadqgigotlar esa chetdan changlanish bilan
bir qatorda gejtonogamiya va kechikkan o‘zidan-o‘zi changlanish mexanizmlari
mavjudligini ko‘rsatgan.

Umuman, M. sylvestris bo‘yicha ilmiy ma’lumotlar yetarlicha keng bo‘lsa-da,
O‘zbekiston sharoitida turning populyatsion holati, targalish dinamikasi,
fenologiyasi, urug‘ mahsuldorligi va ekologik omillarga munosabatini kompleks
o‘rganish dolzarb vazifalardan biri bo‘lib golmoqda.

